
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Հայաստանի Հանրապետության ֆինանսների նախարարություն
	23.05․2023թ.

	
	01/8-3/9739-2023

	1․ Հաշվի առնելով, որ «Հակակոռուպցիոն կոմիտեի շենքային պայմանների ապահովում» միջոցառման գծով նախատեսված ֆինանսական միջոցները հատկացվել է «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի հաշվին, ուստի առաջարկում ենք բացահայտել նշված գործողության կապը Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի նպատակների հետ և արդյոք կա Եվրամիության համաձայնությունը դրա վերաբերյալ:




2. Ինչ վերաբերում է վերոհիշյալ միջոցառման գծով հատկացումների նվազեցմանը, ապա առաջարկում ենք պարզաբանել, թե արդյոք ֆինանսական միջոցների նվազեցման արդյունքում չեն խաթարվի միջոցառման գծով ի սկզբանե նախատեսված օբյեկտների կառուցման աշխատանքները:







3․ Նախագծին կից հիմնավորման համաձայն նախատեսվում է պրոբացիայի ծառայության գործունեության կազմակերպման նպատակով ձեռք բերել երկու հատուկ մասնագիտացված մեքենա, ինչը հնարավորություն կստեղծի արդյունավետ իրականացնել շահառուների ընդունելությունը, համապատասխան հաշվառումը և մեկ մինիավտոբուս, որը կնպաստի նոր ստեղծված մասնագիտական ուսումնական կենտրոնի զարգացմանը:  Առաջարկում ենք ներկայացնել լրացուցիչ հիմնավորումներ՝ հատուկ կահավորված մեքենաների միջոցով ծառայությունների մատուցման նպատակահարմարության և/կամ արդյունավետության վերաբերյալ, ներկայացնելով կապը ոլորտի զարգացման ռազմավարության հետ՝ նշված բարեփոխումը համակարգի համապարփակ ներդրման ենթատեքստում։

































































4. Նկատի ունենալով, որ Նախագծի փաթեթով ներկայացված՝ Կարկոմավտո ՍՊԸ-ի հետ 14/04/2023թ. կնքված թիվ ՀՀԱՆ-ԷԱՃԱՊՁԲ-Պ-23/27-1 պայմանագրի համաձայն նախատեսվում է ձեռք բերել թվով երկու հատ հատուկ մասնագիտացված մեքենա և մեկ հատ մինիավտոբուս, անհրաժեշտ է Նախագծի հավելված 7-ում 34111180/501 և 34111270/501 ԳՄԱ կոդերով գնման առարկաների տողերում ճշտել միավորի գինը, քանակը և գումարը (հազար դրամով) սյունակներում նշված թվերը:	



	Ընդունվել է։
ԵՄ բյուջետային աջակցության համաձայնագրում որևէ արգելք չկա տրամադրված միջոցները պրոբացիայի ոլորտում բարեփոխումների գործընթացների համակարգման ուղղությամբ օգտագործելու առումով: Ավելին, պրոբացիայի ոլորտի կարողությունների հզորացումը նախատեսված է   դատական եվ իրավական բարեփոխումների 2022-2026 թվականների ռազմավարությունից բխող գործողությունների ծրագրով։

Ընդունվել է։
Արդարադատության թաղամասի կառուցման շուրջ քննարկումները շարունակվում են և դեռ վերջնականապես չեն ավարտվել։ Աջափնյակ վարչական շրջանի «Սպանդարյան» կայարանի երկաթգծին հարակից 15 հեկտար մակերեսով հողատարածքում շինարարական աշխատանքներ մինչ օրս չեն իրականացվել և նախատեսված օբյեկտենրի կառուցման աշխատանքները հայտնի չէ թե երբ կիրականցվեն։

 
Ընդունվել է։
Պրոբացիայի ծառայությունն իր գործառույթներն իրականացնում է Հայաստանի Հանրապետության քրեական օրենսգրքի, Հայաստանի Հանրապետության քրեական դատավարության օրենսգրքի, Հայաստանի Հանրապետության քրեակատարողական օրենսգրքի, Պրոբացիայի մասին օրենքի և այլ իրավական ակտերի դրույթներին համապատասխան։ 
Պրոբացիայի ծառայության գործառույթներից են․
· պատիժը պայմանականորեն չկիրառելու, պատժի կրումից ազատելու, պատժից պայմանական վաղաժամկետ ազատման դեպքում փորձաշրջանի մեջ գտնվող կամ պատժի կրումը հետաձգված անձանց նկատմամբ սահմանված վերահսկողության իրականացումը։ 
· քրեական վարույթի ընթացքում սույն օրենքով նախատեսված այլընտրանքային խափանման միջոցների կատարումը.
· ազատությունից զրկելու հետ չկապված պատիժների և դատարանի կիրառած հարկադրանքի այլ միջոցների կատարումը. 
· ազատությունից զրկելու հետ չկապված պատիժների և այլընտրանքային խափանման միջոցների կատարման անհատական պլանավորման իրականացումը` գնահատելով ռիսկերը և հաշվի առնելով պրոբացիայի շահառուի կարիքները.
  Պրոբացիայի մասին օրենքով սահմանված դրույթների համաձայն՝ դատական ակտն ստանալուց պես Պրոբացիայի ծառայության տարածքային մարմինը պարտավոր է օրենքով սահմանված կարգով պատշաճ ծանուցել պրոբացիայի շահառուին Պրոբացիայի համապատասխան մարմին ներկայանալու վերաբերյալ, իսկ Պրոբացիայի շահառուի` ծանուցմամբ նշված օրը պրոբացիայի ծառայության համապատասխան ստորաբաժանում չներկայանալու դեպքում Պրոբացիայի ծառայողը երեք աշխատանքային օրվա ընթացքում պարտավոր է այցելել նրա բնակության կամ աշխատանքի վայր՝ պարզելու չներկայանալու պատճառները, ինչի վերաբերյալ կազմում է համապատասխան արձանագրություն։ 
Հաշվի առնելով, որ ՀՀ մարզերի մի շարք համայնքներում, գյուղերում, Պրոբացիայի ծառայությունը չունի նստավայրեր, ինչով պայմանավորված փորձաշրջանի մեջ գտնվող շահառուները ստիպված են լինում իրենց միջոցներով ներկայանալ երբեմն 100 կմ և  ավելի հեռավորության վրա գտնվող պրոբացիայի մեկ այլ տարածքային մարմին, օրենքով սահմանված կարգով առնվազն ամիսը մեկ անգամ կամ կապված ռիսկայնության հետ՝ շաբաթական 2 անգամ, ուստի աշխատանքի արդյունավետության բարձրացման նպատակով, որոշ մարզերում  անհրաժեշտություն է առաջացել ներդնել շարժական տրանսպորտային գրասենյակներ, որոնք կահավորված կլինեն համապատասխան գույքով և անհրաժեշտ տեխնիկական սարքավորումներով, ինչը հնարավորություն կստեղծի իրականացնել պրոբացիայի ծառայությունում հաշվառված շահառուների ընդունելություն՝ համապատասխան հաշվառման և այլ անհրաժեշտ գործողությունների իրականացման նպատակով: Շարժական տրանսպորտային գրասենյակներում աշխատանքներ իրականացնող ծառայողները, նախապես տեղյակ պահելով շահառուներին, սահմանված օրերին կշրջեն նրանց բնակության վայրերում, կհաշվառեն, կբացատրեն վերջիններիս իրավունքներն ու պարտականությունները, կիրականացնեն պատժի կամ վերահսկողության կատարման համար օրենքով սահմանված բոլոր գործառույթները, անհրաժեշտության դեպքում կտրամադրեն իրավաբանական խորհրդատվություն՝ պատժի կամ վերահսկողության վերաբերյալ, ինչպես նաև կտրամադրեն հոգեբանական ծառայություններ:   
Ավտոմեքենաների ձեռքբերմամբ, ինչպես նաև ՀՀ մարզերի որոշ համայնքերում քիչ թվով շահառուների հանգամանքով պայմանավորված կիրականացվի Ծառայության մարզային մարմիններում օպտիմալացում և կենտրոնացված կառավարում։ Նախատեսվում է փակել ինը մարզային գրասենյակ (վերջիններս հատկացված են պրոբացիայի ծառայությանը վարձակալական հիմունքներով), և դրանց ռեսուրսն ուղղել մարզային մարմինների կենտրոնական գրասենյակների բարելավմանը: 
Օրինակ՝ Ծառայության Սյունիքի մարզում գործում է 3 գրասենյակ, որոնցից Գորիս քաղաքի նստավայրում հաշվառված շահառուների թիվը կազմում է 63, Սիսիանում՝ 30, իսկ Մեղրի քաղաքում և հարակից շրջաններում՝ 4 շահառու, ինչով պայմանավորված աշխատակիցների սպասարկման շրջանակում իրականացվում է անհամաչափ բաշխվածություն, և ի թիվս այլնի առաջանում են լրացուցիչ ֆինասական միջոցների ծախսեր, մասնավորապես՝ տարածքի վարձակալության, տարածքի պահպանման, գույքային ծախսեր, ինչպես նաև ռեսուրսի ոչ արդյունավետ օգտագործում, իսկ ավտոմենքենայի տրամադրման դեպքում, հնարավոր է կլինի ապահովել հավասարաչափ ծանրաբեռնվածություն և կկրճատվի լրացուցիչ ծախսերը։
Հաշվի առնելով վերագրյալը գտնում ենք, որ երկու շարժական տրանսպորտային գրասենյակների ձեռքբերումը կնպաստի  ծառայողական պարտականությունների պատշաճ կատարմանը, իրականացվող աշխատանքների արդյունավետության բարձրացմանը, ինչպես նաև մարզային ստորաբաժանումների գրասենյակներում օպտիմալացմանը և կենտրոնացված կառավարմանը: 

	2. Հայաստանի Հանրապետության քաղաքաշինության կոմիտե
	17․05․2023թ.

	1․ Նախագիծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:

	



